
Obrazloženje
Prijedloga operativnog plana budžeta Ureda koordinatora za reformu javne uprave za drugi kvartal 2019. godine
U skladu sa „Instrukcijom za sačinjavanje operativnih/dinamičkih planova budžetskih korisnika (05-02-2-2872-1/19 od 27.03.2019.god.) a u skladu sa Odlukom o privremenom finansiranju institucija BiH za period januar-mart 2019. godine“,  VM broj: 168. od 11.03.2019. godine, pripremlјen je Operativni plan budžeta Ureda koordinatora za reformu javne uprave za januar-juni 2019. godine  za tekuće izdatke, bez programa posebnih namjena i kapitalnih izdataka,  prikazan  u tabelama koje se nalaze u prilogu. 
Zakonom o Budžetu institucija BiH i međunarodnih obaveza BiH za 2018. godinu Uredu kooordinatora za reformu javne uprave su odobrena budžetska sredstva u ukupnom iznosu od 1.614.000 KM. 

Odobrena budžetska sredstva su raspoređena na neposrednu potrošnju institucije u iznosu od 1.464.000 KM i Program posebne namjene za reformu javne uprave: „Podrška domaćih vlasti PPN za RJU“ koji se u ISFU vodi pod šifrom 0206170 u iznosu od 150.000 KM. 
Prijedlog operativnog plana Ureda koordinatora za reformu javne uprave za april-juni 2019. godine  iznosi 315.000 KM, što je u skladu sa ¼ odobrenog budžeta za 2018. godinu. Napominjemo da ¼ odobrenog budžeta za 2018. godinu u koji su uključena i sredstva za finansiranje projekata iz oblasti reforme javne uprave u iznosu od 150.000 KM, iznosi 403.500 KM. Prijedlog operativnog plana je sačinjen na osnovu najnužnijih potreba Ureda koordinatora u prvom kvartalu 2019. godine, planiranih aktivnosti i broja zaposlenih.
Odnosno, prijedlog operativnog plana Ureda koordinatora za reformu javne uprave za januar-juni 2019. godine  iznosi 649.000 KM, što je u skladu sa 1/2 odobrenog budžeta za 2018. Godinu
1.   Sredstva za  Bruto plate i naknade - konto 611100  za period april-juni 2019. godine su planirana u iznosu od 240.000 KM za 37 uposlena. Važećim Pravilnikom o unutrašnjoj organizaciji i sistematizaciji radnih mjesta u Uredu koordinatora je sistematizovano 41 radnih mjesta. Ured koordinatora  ima 4 nepopunjenih radnih mjesta i to: radno mjesto zamjenika koordinatora za reformu javne uprave, stručnog saradnika za informacije i komunikacije, stručnog saradnika za reform javne uprave i višeg referent za blagajničke poslove.  
Projekcija bruto plata se temelјi na osnovici od 475,69 KM, u skladu sa Odlukom o visini osnovice za obračun plate koju je usvojio Savjet ministara BiH i na stvarnim prosječnim stopama poreza i doprinosa na plate po uposlenom. 
Ukupno planirana sredstva operativnog plana za januar-juni 2019. godine  za ove namjene iznosu 495.000 KM.
2.   Sredstva za Naknade troškova zaposlenih - konto 611200 za period april-juni 2019. godine su planirana u iznosu od 33.000 KM  što je raspoređeno na naknade za prevoz zaposlenih sa posla i na posao u iznosu od 10.000 KM, naknade  troškova  smještaja  dužnosnika  1.200 KM ,  naknade za  odvojeni  život  1.000 KM, naknade za topli obrok u iznosu od 12.000 KM, naknada za jubilarne nagrade u iznosu od 1.300 KM za dva zaposlenika koja ostvaruju pravo na ovu vrstu naknade, naknada za pomoć u slučaju smrti člana uže porodice zaposlenih u iznosu od 2.600 KM, te pripadajuće poreze i doprinose obračunate u skladu sa važećim propisima.
Projekcija naknada za topli obrok se temelјi na iznosu od 6 KM po radnom danu,  a u skladu sa Odlukom o visini toplog obroka koju je usvojio Savjet ministara BiH.
Prilikom planiranja sredstava za ostale naknade primijenjene su odredbe Zakona o platama i naknadama uposlenih u Institucijama BiH u dijelu koji se odnosi na naknade uposlenih, kao i ostali važeći propisi koji se odnose na naknade.
Ukupno planirana sredstva operativnog plana za januar-juni 2019. godine  za ove namjene iznosu 67.000 KM.
3.   Sredstva za Putne troškove – konto 613100  za period april-juni 2019. godine su planirana u iznosu od 7.000 KM i to samo za dogovorene radne sastanke i druge skupove u zemlјi i inostranstvu.
Napominjemo da Ured koordinatora za reformu javne uprave vrši koordinaciju svih aktivnosti institucija na svim upravnim nivoima u BiH u procesu provođenja  reforme javne uprave u BiH, te stoga veliki dio svojih  aktivnosti obavlјa van sjedišta Ureda odnosno u sjedištima organa izvršne i zakonodavne vlasti entiteta i Distrikta Brčko BiH. Pored navedenog, Ured koordinatora, takođe, ima obavezu da prisustvuje sastancima, seminarima i drugim vidovima edukacije koji se održavaju na prostoru zemalјa Evropske unije u cilјu unapređenja i razvoja javne uprave u BiH u skladu sa standardima i principima Evropske unije. Sredstva za ove namjene su i planirana u skladu sa Odlukom o visini dnevnica za službena putovanja zaposlenih u institucijama BiH.
Ukupno planirana sredstva operativnog plana za januar-juni 2019. godine  za ove namjene iznosu 12.500 KM.
4.  Izdaci poštanskih i telefonskih usluga – konto 613200 za period april-juni 2019. godine su planirani u ukupnom iznosu od 4.400 KM. 

Sredstva za fiksne telefone su planirana u iznosu od  1.400 KM, a što je u skladu sa Pravilnikom  Vijeća ministara BiH o korištenju telefona („Sl.glasnik BiH“, broj 26/14). 
Sredstva za mobilne telefone su planirana u iznosu od 1.200 KM. Napominjemo da su sredstva za ove namjene planirana u skladu sa Pravilnikom  Vijeća ministara BiH o korištenju telefona („Sl.glasnik BiH“ , broj 26/14).

Sredstva za internet su planirana u iznosu od 1.300 KM u skladu sa stvarnim potrebama za ove namjene, a na osnovu zaklјučenih ugovora sa pružaocima internet usluga.

Izdaci za poštanske usluge su planirani u iznosu od 500 KM. Kod planiranja ovih troškova uzet je u obzir planirani obim aktivnosti Ureda koordinatora u drugom kvartalu 2019. godine. 
Ukupno planirana sredstva operativnog plana za januar-juni 2019. godine  za ove namjene iznosu 9.200 KM.
5.    Potrebna sredstva za Nabavku materijala – konto 613400 za period april-juni 2019. godine su planirana u iznosu od 4.500 KM i to samo za najneophodnije nabavke kancelarijskog i kompjuterskog materijala.
Ukupno planirana sredstva operativnog plana za januar-juni 2019. godine  za ove namjene iznosu 7.000 KM.
6.   Izdaci za usluge prevoza i goriva – konto 613500  za period april-juni 2019. godine su planirani u iznosu od  3.000 KM imajući u vidu obim planiranih aktivnosti i zadataka Ureda u drugom kvartalu 2019. godine.  
Napominjemo da Ured koordinatora raspolaže sa dva službena vozila za obavlјanje svojih aktivnosti.
Ukupno planirana sredstva operativnog plana za januar-juni 2019. godine  za ove namjene iznosu 10.000 KM.
7.  Izdaci za tekuće održavanje – konto 613700 za period april-juni 2019. godine su planirani u iznosu od 4.000 KM za održavanje službenih vozila i opreme Ureda koordinatora. 
Ukupno planirana sredstva operativnog plana za januar-juni 2019. godine  za ove namjene iznosu 8.200 KM.
8.  Izdaci za osiguranje, bankarske usluge i platni promet – konto 613800 za period april-juni 2019. godine su planirani u iznosu od 100 KM, a obuhvata troškove osiguranja zaposlenih na službenom putu. Ovi izdaci su planirani na bazi iskustvene potrošnje u ranijem periodu.
Ukupno planirana sredstva operativnog plana za januar-juni 2019. godine  za ove namjene iznosu 2.100 KM.
9.   Sredstva za Ugovorene i druge posebne usluge – konto 613900  za period april-juni 2019. godine planirana su u ukupnom iznosu od 18.000 KM.
Za usluge štampanja u drugom kvartalu 2019. godine planirano je 1.000 KM, za usluge javnog informisanja i odnosa s javnošću je planirano 4.000 KM. U skladu sa Zakonom o javnim nabavkama u BiH, podrazumijeva se znatan broj objava u službenom glasniku BiH i dnevnim listovima. Napominjemo da objava jednog obavještenja o nabavci u Službenom glasniku BiH i 3 dnevna lista dostupna na cijeloj teritoriji BiH iznosi u prosjeku oko 1.500,00 KM.  Pored navedenog Ured koordinatora ima i troškove pretplate i na druge medije, te su iz navedenih razloga i planirana sredstva za usluge javnog informisanja i odnosa s javnošću u navedenom iznosu.

Usluge reprezentacije su planirane u iznosu od  1.500 KM, a što je u skladu sa Pravilnikom Vijeća ministara BiH o korištenju sredstava za reprezentaciju („Sl.glasnik BiH“ , broj 26/14).

Usluge održavanja konvencija I obrazovanja u iznosu od 1.000 KM. 
Usluge stručnog obrazovanja su planirane u iznosu od 800 KM., navedena sredstva su planirana samo za najneophodnije obuke zaposlenih iz oblasti javnih nabavki, finansija i računovodstva, reforme javne uprave i evropskih integracija. 

Izdaci za ugovore o djelu sa pripadajućim porezima i doprinosima su planirani u iznosu od 9.700 KM. Planirani tromjesečni neto iznos troškova po osnovu ugovora o djelu iznosi 1.850 KM za obavlјanje higijeničarskih i drugih poslova, a izdaci za poreze i doprinose su planirani u skladu sa važećim propisima. Napominjemo da Ured koordinatora važećim Pravilnikom o unutrašnjoj organizaciji i sistematizaciji radnih mjesta nema sistematizovano  radno mjesto za obavlјanje higijeničarskih poslova.
Ukupno planirana sredstva operativnog plana za januar-juni 2019. godine  za ove namjene iznosu 32.000 KM.

